
豫州墓誌銘

作者：王僧孺　南北朝

本作品收錄於《王左丞集》和《全梁文/卷五十二》

自姬發系，因魏傳緒，畱路在趙，名賢世襲，相秦將漢，英雄係踵，忘寵辱，無慍喜，

靡矜夸，慎嗜欲，其行軍用武，勳合奇正，乃治邊御眾，威裕兼行，常懔懔然以中原爲

己任，或欲十萬而橫行，乍思五千而深入，尅反舊京，飲馬函渭，然後高臥閒帷，晤言

空谷，思魯連之辭賞，慕田疇之高蹈，而火傳川逝，長途已迫，雖景鍾良史，有功必書，

刻板鏤石，宜兼不朽。銘曰：

高勳藹藹，長旌高旆，入作爪牙，出司襟帶。民謠不息，王言有會。功爲上等，政稱九

最。日隆寵秩，方登遠大。羲轡難畱，濛水易收。秘邱玄戶，杳杳悠悠。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

